
Sidang Jumaat yang dimuliakan Allah,

Khatib ingin memberi peringatan kepada kita semua,
termasuk diri khatib sendiri untuk kita sentiasa berusaha
meningkatkan keimanan dan ketakwaan kepada Allah 4w
S, Di mana pun kita berada, dalam keadaan sesukar mana
sekalipun, berusahalah melaksanakan setiap kewajipan yang
diperintahkan Allah dan menjauhi segala larangan-Nya.

Sebelum melanjutkan bicara, suka khatib memberi
peringatan. Marilah kita tinggalkan perkara lagha vyang
bertentangan dengan sunnah serta adab, iaitu tindakan yang
memesongkan perhatian daripada mendengar khutbah dan isi
kandungannya. Ini termasuklah perbuatan berbual-berbual,
tidur dengan sengaja dan bermain telefon bimbit. Pada hari ini
minbar akan membicarakan khutbah bertajuk: “Pelihara Nikmat
Merdeka.”

Ma’syaril Muslimin Rahimukumullah,

Tidak lama lagi, kita akan memperingati hari kemerdekaan
Malaysia yang ke-64. Kemerdekaan Malaysia bukanlah
pemberian dari sesiapa. Bukan pula hadiah dari penjajah. Juga
tidak dibantu oleh mana-mana negara. Kemerdekaan yang diraih
adalah rahmat Allah yang diikhtiarkan melalui perjuangan
berdarah serta pengorbanan nyawa dan harta oleh para pejuang
kemerdekaan. Mereka mengerahkan daya upaya dan ikhtiar
maka Allah lah yang menentukan dan memberi kemenangan
dalam bentuk kemerdekaan kepada kita semua. Sepertimana
lafaz dalam takbir hari raya:

-

Maksudnya: “Allahlah sendirian yang mengalahkan semua
musuh.”

Sidang jemaah yang dimuliakan Allah,

Kita seharusnya bersyukur atas nikmat kemerdekaan dan
segala nikmat yang telah Allah berikan walau ramai yang sedang
melalui tempoh sukar. Ingatlah firman Allah dalam Surah
Ibrahim ayat 7:

@»MQ\J&Q\P_;&UJ"} w.u)\? Jiwud” ”’u:L:j__;

Maksudnya: “Dan (ingatlah) ketika Tuhan kamu
memberitahu: Demi sesungguhnya! Jika kamu bersyukur
nescaya aku akan tambah nikmatku kepada kamu dan demi
sesungguhnya, jika kamu kufur engkar sesungguhnya azabku
amatlah keras.”

Lalu bagaimana harus kita zahirkan rasa syukur?
Mensyukuri nikmat kemerdekaan adalah dengan tidak
menggunakannya untuk melakukan maksiat kepada Allah. Kita
syukuri nikmat merdeka ini dengan melakukan pelbagai bentuk
kebaikan. Kita laksanakan tugas sebagai anggota masyarakat
vyang dapat mewujudkan kestabilan dan keharmonian dalam
masyarakat pelbagai etnik di negara kita. Jika setiap dari kita
mengetahui, memahami dan melakukan tugas dan

kewajibannya, nescaya negara akan mencapai keamanan dan
kesejahteraan.

Hadirin jemaah yang berbahagia,

Kemerdekaan adalah nikmat yang menjadikan kita bebas
dari pelbagai belenggu. la adalah pintu yang membuka pintu-
pintu nikmat yang lain. Kita dapat merasakan hidup bernegara,
bebas membina masa depan, merancang kehidupan yang selesa
untuk generasi akan datang dan mencorkkan masa depan negara
mengikut acuan kita sendiri.

Justeru ayuh kita pelihara nikmat kemerdekaan ini dengan
sebaik-baiknya, jangan sampai ia terlepas dari genggaman. Kita
hendaklah  memulakannya dengan membangun dan
memperbaiki diri dan keluarga dan kemudian meluaskannya ke
dalam masyarakat. Malaysia boleh diumpamakan seperti sebuah
bangunan yang di dalamnya terdiri dari pelbagai jenis batu dan
komponen. Kita dan keluarga adalah salah satu dari batu-bata
ini. Jika kesemuanya baik dan kuat, maka bangunan tersebut
akan menjadi kuat. Sebaliknya, jika ada satu sahaja atau
beberapa batu-bata yang rapuh, mungkin goyahlah strukturnya
dan akhirnya akan ranap menyembah bumi.

Hadirin yang dimuliakan Allah,

Negeri Pulau Pinang atau Malaysia amnya, bukan hanya
wilayah yang indah terlukis di peta dunia. Lebih dari itu, di
dalamnya ada jiwa manusia yang perlu dibangunkan. Akidah
yang mantap dan akhlak yang mulia adalah asas yang paling
utama. Asas ini perlu diisi dengan kefahaman yang betul dalam
pelbagai bidang sama ada politik, ekonomi, pendidikan dan
sebagainya.

Islam memerintahkan agar kita berpegang kepada konsep
wasatiah (kesederhanaan) tidak ghuluw atau melampaui batas
yang digariskan Islam serta tidak ekstrem ke haluan kanan atau
kiri. Kefahaman agama yang wasatiah adalah sepertimana yang
disampaikan oleh para ulama’ Ahli Sunnah Wal Jamaah. Sejarah
membuktikan bahawa pemikiran dan fahaman yang melampau
boleh memporak-perandakan kestabilan negara. Lihatlah apa
yang terjadi di sesetengah negara. Semoga negara kita dilindungi
Allah dari menerima nasib yang sama.

Hadirin Jemaah Rahimakumullah,

Para pemimpin termasuk juga yang dipimpin dari semua
peringkat, wajib membuktikan dengan tindakan yang tulus
ikhlas. Bukan sekadar manis disebut di bibir, tertulis penuh puitis
namun zahirkan cinta yang sentiasa mendorong untuk terus

membangun dan memperbaiki diri, keluarga dan masyarakat.
2021/8 (s Arex 4ikad



la bermula dengan kepimpinan yang soleh, adil, beramal
dan penuh dedikasi lagi amanah. Kepimpinan yang soleh akan
melahirkan masyarakat yang soleh dan mewujudkan negara
yang makmur dan diberkati Allah S 4l

Sidang Jemaah yang Dimuliakan Allah,

Mengakhiri khutbah pada minggu ini, beberapa kesimpulan
yang dapat diambil sebagai pengajaran adalah:

Pertama: Syukuri nikmat kemerdekaan dengan memeliharanya
dan mengisinya dengan ketaatan dan usaha-usaha untuk
membangunkan masyarakat yang stabil dan harmoni.

Kedua: Pertahankanlah kemerdekaan dengan pemantapan
akidah yang mantap dan akhlak yang murni dalam semua
bidang.

Ketiga: Sebagai pemimpin di pelbagai peringkat, zahirkanlah
kecintaan dan kesetiaan pada negara dengan memberi khidmat
bakti secara jujur dan amanah tanpa mengutamakan
kepentingan diri dan kelompok masing-masing.

Dan Yang Terakhir: Sebagai rakyat dalam sebuah negara
merdeka, jadilah rakyat yang berguna, patuh kepada undang-
undang dan setia berbakti kepada raja dan negara.

Mudah-mudahan roh para pejuang kemerdekaan Malaysia
dan bumi Nusantara amnya yang telah pergi mendahului, dikira
sebagai para syuhada’, dicucuri rahmat oleh Allah Jlaig 4,

Maksudnya: “Dan (Tuhan berfirman lagi): Sekiranya
penduduk negeri itu, beriman serta bertakwa, tentulah kami
akan membuka kepada mereka (pintu pengurniaan) yang
melimpah-limpah berkatnya, dari langit dan bumi. Tetapi
mereka mendustakan (Rasul kami), lalu kami timpakan mereka
dengan azab seksa disebabkan apa yang mereka telah
usahakan.” §cei,eis)eud

